
Llancaiach Fawr

Un o atyniadau mwyaf ardal Caerffili yw Maenordy Llancaiach Fawr. Mae’n boblogaidd gan ymwelwyr o bob man, ac a dweud y gwir, mae rhai ymwelwyr wedi bod yno ers canrifoedd!

Lleolir y tŷ ysblennydd hwn ger pentref Nelson yn ne Cymru a chafodd ei adeiladu yn 1530 ar gyfer Dafydd ap Richard. Mae gan y tŷ waliau cerrig trwchus, a gwelwyd llawr o ymladd yn yr ardal yn ystod cyfnodau cythryblus y brenhinoedd a’r breninesau Tuduraidd. Erbyn i’r Stiwartiaid gyrraedd yr orsedd, roedd teulu’r Prichard yn llewyrchus iawn, ac yn 1682 newidiwyd ac estynnwyd y tŷ er mwyn arddangos eu cyfoeth.
Heddiw, mae ymwelwyr yn cael eu croesawu gan weision yr 17eg Ganrif sy’n tywys pobl o amgylch y Maenordy. Gallwch weld a chlywed sut roedd pobl gyffredin yn byw, a beth oedd effeithiau’r rhyfel a’r ofergoelion niferus ar lên gwerin, a oedd mor bwysig ym mywydau’r bobl gyffredin y dyddiau hynny. Mae Llancaiach Fawr hefyd yn gartref i ysbrydion go iawn! 

Mewn arolwg barn yn ddiweddar, rhoddwyd Llancaiach Fawr ar y rhestr Deg Uchaf o’r adeiladau sy’n gartref i ysbrydion ym Mhrydain. Mae pethau rhyfedd iawn wedi’u gweld ym mhob ystafell bron, ac ar hyd y coridorau ac ar y grisiau. Mae aroglau arbennig yn cael eu harogli yno ar adegau hefyd, weithiau lafant ac weithiau cig eidion wedi’i rostio!

Oes chwant arnoch chi fynd ar un o’r teithiau i ddarganfod ysbrydion? Ust ....beth oedd y sŵn yna?
